Ассалому алейкум 
семинар иштирокчилари, азиз меҳмонлар !
Сўзимнинг авваламбор, мамлакатимиз фуқароларининг тинч ва осуда ҳаётини таъминлашга, республика барқарорлигига ва янада гуллаб-яшнашига қаратилган шарафли меҳнатингиз учун ўзимнинг самимий ташаккуримни изҳор этомоқчиман!
Жорий йилда “Давлат аҳамиятидаги объектларда ёнғин хавфсизлигини таъминлаш” мавзусида ўтказилаётган семинарни ташкиллаштиришга бағишланган бугунги тадбир, қурилиш материалларини ишлаб чиқариш саноати вакилларига насиб этганлигидан ғоят мамнунмиз. 
Айтиш жоизки, қурилиш материалларини ишлаб чиқариш тармоғи                              ўз моҳиятига кўра маҳсулот ишлаб чиқаришнинг юқори ҳароратли режимлари билан узвий боғлиқдир. Цемент ишлаб чиқариш, ғишт куйдириш, қазилмагоҳлардаги портлатиш ишлари каби жараёнлар хавфли ишлаб чиқариш майдонларининг танқидий баҳоланишини талаб этади. 
Шунинг учун ҳам бугунги семинарнинг асосий вазифаси нафақат тоифаланган объектлардаги ёнғин хавфсизлигининг жорий ҳолатини ёритиш, балки ҳар бир ходимда ёнғин хавфсизлиги маданиятини шакллантириш ҳамдир. 
Бундан ташқари, биз ёнғин хавфсизлиги ва меҳнат хавфсизлиги соҳасидаги мавжуд муаммо ва камчиликларни аниқлаб олишимиз ҳамда уларни ҳал этиш йўлларини топишимиз лозим. 
Ўз ўрнида қурилиш материалларини ишлаб чиқариш тармоғидаги ёнғин хавфсизлиги ҳолатини қисқача ёритиб бермоқчиман. 
Ўзбекистон Республикаси Вазирлар Маҳкамасининг “Ҳар йили ёнғин хавфсизлиги ойлигини ўтказиб бориш тўғрисида” ги 2011 йил 18 ноябрдаги                 309-сонли қарорига мувофиқ, Республика ҳудудида куз-қиш иситиш мавсумида, жумладан, “Янги - 2017 йил” байрамини нишонлаш пайтида, ёнғинларнинг олдини олиш ва ёнғин хавфсизлигини таъминлашга қаратилган тадбирларнинг амалга оширилишини кучайтириш мақсадида, Ўзбекистон Республикаси Ички ишлар вазирлиги томонидан жорий йилнинг                            10 ноябридан 2017 йилнинг 10 январигача ёнғин хавфсизлиги кунлари ўтказилмоқда.
Мазкур тадбирларнинг муҳим аҳамият касб этишини инобатга олган ҳолда, “Ўзқурилишматериаллари” акциядорлик жамияти ўз тасарруфидаги йирик ва ўрта бизнес корхоналари билан биргаликда корхоналарда ёнғинларнинг содир этилишига йўл қўймаслик чораларини кўрмоқда. 
Хусусан, юқоридаги қарорга асосан жамият тасарруфидаги барча корхоналар ходимларини ёнғин хавфсизлиги қоидаларига ўқитиш бўйича ўқув синфлари ташкил этилган. Ўқув синфлар плакатлар, кўргазмали қуроллар, ёнғинга қарши асбоб-ускуналар, ёнмайдиган кийим-бош, замонавий турдаги ёнғин ўчириш воситалари билан таъминланган.
Барча ёнғин ўчириш воситалари, жумладан, гидрантлар, резервуарлар,                    ҳовузлар ва автомашиналар назорат остига олинган.
Электр щитлари ва ташқи электр ўтказгичлари доимий равишда текширувдан ўтказиб борилади.
Корхоналарда махсус буйруқлар чиқарилган бўлиб, уларда муҳандислик-техника ходимларидан иборат масъуллар ва ижро муддатлари белгиланган. Шунингдек, ёнғиндан қўриқловчи нозирлар иштирокида чора-тадбирлар ишлаб чиқилган. Ушбу нозирлар корхоналар ходимларини ёнғин хавфсизлиги бўйича ўқитишга ҳам жалб этилмоқдалар. 
Йирик бизнес корхоналари видео кузатув камералари ва корхоналарнинг периметри бўйича қўриқлаш постлари билан жиҳозланганлар. Шунингдек, корхоналарда ички алоқа тизими ҳам ўрнатилган. 
Барча йирик ва ўрта бизнес корхоналарида Ўзбекистон Республикаси Қонунлари ҳамда меъёрий ҳужжатларига мувофиқ ёнғин хавфсизлиги қоидалари ва йўриқномалари ишлаб чиқилган.
Мазкур давр мобайнида йирик ва ўрта бизнес корхоналари томонидан            279 дона ёнғин ўчириш воситалари янгиланди ва қайта зарядланди.                                      Шунингдек, умумий қиймати 120 млн. сўмлик 535 дона ОУ-5 русумидаги янги ёнғин ўчириш воситалари, “HOVO” русумидаги умумий қиймати 1 млрд. 310 млн. сўмлик 2 дона ўт ўчириш автомобиллари, ёнғин хизмати ходимлари учун умумий қиймати 400 млн. сўмлик 200 дона ёнмайдиган махсус кийим-бош, умумий қиймати 37 млн. 440 минг сўмлик 42 дона ёнғин гидрантлари ҳарид қилинди.

Барчамизга маълумки, жорий йилнинг 10 ноябридан 2017 йилнинг                           10 январига қадар республикамизда “Ёнғин хавфсизлиги кунлари” ўтказилмоқда.  Шу сабабли жамият тасарруфидаги йирик ва ўрта бизнес корхоналари томонидан ёнғинлар содир этилишининг олдини олиш бўйича барча чоралар кўрилди. Ушбу масалада назорат кучайтирилди. 
Таъкидлаш лозимки, тоифаланган корхоналарда ўз ёнғин техникалари мавжуддир. Улар яроқли ҳолда бўлиб, ёнғин хавфи мавжуд объектларда содир бўладиган ноҳуш вазиятларда тезкор ҳаракат қилишга доимо шайдир.
Бу борада корхоналар томонидан амалга оширилган ишлар тўғрисида тухталиб ўтсак
Хусусан, 
“Бекободцемент” акциядорлик жамияти томонидан “Ёнғин хавфсизлиги учун маъсуллар”, “Ёнғин хавфсизлигининг техник комиссияси”, “Цех ва бўлинмаларда ёнғин посбонларини тайинлаш” бўйича буйруқлар чиқарилиб, уларга ўзгартиришлар ва тўлдиришлар доимий равишда киритилиб борилмоқда. 

 Ёнғин хавсизлиги тўғрисида билим ва малакани ошириш юзасидан ҳар йили апрель ойида барча ходимлар учун ўқув амалиёт машқлар ташкиллаштирилиб борилади.

Авариявий ва ёнғин ҳақида билдириш системалари диспетчерлик хизмати орқали таъминланиши тўлиқ йўлга қўйилган.
2016 йилда корхонанинг ёнғин хавсизлигига тегишли барча техник ускуналар ва жихозлар алохида назорат остида янгиланиб, таъмирланиб, доимий шай холатга келтирилган, ушбу ишларга умумий 514 млн.сўм ажратилиб ўзлаштирилган. 
“Қизилқумцемент” акциядорлик жамияти томонидан Навоий вилояти ҳарбийлаштирилган ёнғин қўриқлаш хизмати билан умумий қиймати  735 млн. сўмлик шартнома тузилган. Шуни таъкидлаш лозимки, Ўзбекистон Республикаси ёнғин хавфсизлиги бош бошқармаси томонидан олдинги йилларда республика корхоналарида ёнғин хавфсизлиги таъминланганлиги бўйича танлов ўтказилган эди ва ушбу танловда “Қизилқумцемент” АЖ 3-ўринни эгаллади ва мақтов ёрлиғи билан тақдирланди. 
Жамият тасарруфидаги барча корхоналарда ёнғинга қарши асбоб-ускуналар, ёнғин ўчириш воситалари, ёнғин гидрантларининг ҳолатини текшириш бўйича комиссиялар ташкил этилган. 
Жорий йилда корхоналарнинг 20 нафар мутахассислари Ўзбекистон Республикаси Фавқулодда вазиятлар вазирлиги ҳузуридаги Фуқаролар муҳофазаси институтида ўз малакаларини оширдилар. Асбоб-ускуналарни модернизациялаш ҳамда маънавий ва жисмоний жиҳатдан эскирган асбоб-ускуналарни алмаштириш ишлари фаол тарзда олиб борилаётган бўлиб, ушбу жараёнлар корхоналарда ёнғин хавфсизлигининг таъминланишига ижобий таъсир этиши шубҳасиздир. 

Қурилиш материалларини ишлаб чиқариш бўйича янги линияларнинг ишга туширилиши ва янги лойиҳаларнинг амалга оширилишида ёнғин хавфсизлигига оид барча талабларга риоя этилишига алоҳида эътибор қаратилмоқда. 

Қурилиш материалларини ишлаб чиқарувчи корхоналардаги ёнғин хавфсизлиги ҳолатининг назорати ушбу корхоналар раҳбарияти ва ёнғин хавфсизлиги бўйича цехлар ва хизматлар бошлиқлари томонидан олиб борилади.

“Ўзқурилишматериаллари” акциядорлик жамияти раҳбарияти бундан кейин ҳам ўз тасарруфидаги корхоналарда ёнғинлар содир этилишига йўл қўймасликда    ва ёнғин хавфи мавжуд ўчоқлар вужудга келишининг олдини олишда фаол иштирок этади. 
                                   

          Сўз якунида бугунги ёнғин хавфсизлигига бағишланган семинар ташкилотчилари бўлган Ўзбекистон Республикаси Давлат ёнғин инспекцияси ходимлари ҳамда “Бекободцемент” акциядорлик жамияти раҳбариятига                              ўз миннатдорчилигимни билдирмоқчиман.  


Эътиборингиз учун раҳмат !
Assalomu aleykum

seminar ishtirokchilari, aziz mehmonlar !

So‘zimning avvalambor, mamlakatimiz fuqarolarining tinch va osuda hayotini ta’minlashga, respublika barqarorligiga va yanada gullab-yashnashiga qaratilgan sharafli mehnatingiz uchun o‘zimning samimiy tashakkurimni izhor etomoqchiman!

Joriy yilda “Davlat ahamiyatidagi ob’ektlarda yong‘in xavfsizligini ta’minlash” mavzusida o‘tkazilayotgan seminarni tashkillashtirishga bag‘ishlangan bugungi tadbir, qurilish materiallarini ishlab chiqarish sanoati vakillariga nasib etganligidan g‘oyat mamnunmiz.

Aytish joizki, qurilish materiallarini ishlab chiqarish tarmog‘i o‘z mohiyatiga ko‘ra mahsulot ishlab chiqarishning yuqori haroratli rejimlari bilan uzviy bog‘liqdir. Sement ishlab chiqarish, g‘isht kuydirish, qazilmagohlardagi portlatish ishlari kabi jarayonlar xavfli ishlab chiqarish maydonlarining tanqidiy baholanishini talab etadi.

Shuning uchun ham bugungi seminarning asosiy vazifasi nafaqat toifalangan ob’ektlardagi yong‘in xavfsizligining joriy holatini yoritish, balki har bir xodimda yong‘in xavfsizligi madaniyatini shakllantirish hamdir.

Bundan tashqari, biz yong‘in xavfsizligi va mehnat xavfsizligi sohasidagi mavjud muammo va kamchiliklarni aniqlab olishimiz hamda ularni hal etish yo‘llarini topishimiz lozim.

O‘z o‘rnida qurilish materiallarini ishlab chiqarish tarmog‘idagi yong‘in xavfsizligi holatini qisqacha yoritib bermoqchiman.

O‘zbekiston Respublikasi Vazirlar Mahkamasining “Har yili yong‘in xavfsizligi oyligini o‘tkazib borish to‘g‘risida” gi 2011 yil 18 noyabrdagi 309-sonli qaroriga muvofiq, Respublika hududida kuz-qish isitish mavsumida, jumladan, “Yangi - 2017 yil” bayramini nishonlash paytida, yong‘inlarning oldini olish va yong‘in xavfsizligini ta’minlashga qaratilgan tadbirlarning amalga oshirilishini kuchaytirish maqsadida, O‘zbekiston Respublikasi Ichki ishlar vazirligi tomonidan joriy yilning 10 noyabridan 2017 yilning 10 yanvarigacha yong‘in xavfsizligi kunlari o‘tkazilmoqda.

Mazkur tadbirlarning muhim ahamiyat kasb etishini inobatga olgan holda, “O‘zqurilishmateriallari” aksiyadorlik jamiyati o‘z tasarrufidagi yirik va o‘rta biznes korxonalari bilan birgalikda korxonalarda yong‘inlarning sodir etilishiga yo‘l qo‘ymaslik choralarini ko‘rmoqda.

Xususan, yuqoridagi qarorga asosan jamiyat tasarrufidagi barcha korxonalar xodimlarini yong‘in xavfsizligi qoidalariga o‘qitish bo‘yicha o‘quv sinflari tashkil etilgan. O‘quv sinflar plakatlar, ko‘rgazmali qurollar, yong‘inga qarshi asbob-uskunalar, yonmaydigan kiyim-bosh, zamonaviy turdagi yong‘in o‘chirish vositalari bilan ta’minlangan.

Barcha yong‘in o‘chirish vositalari, jumladan, gidrantlar, rezervuarlar, hovuzlar va avtomashinalar nazorat ostiga olingan.

Elektr щitlari va tashqi elektr o‘tkazgichlari doimiy ravishda tekshiruvdan o‘tkazib boriladi.

Korxonalarda maxsus buyruqlar chiqarilgan bo‘lib, ularda muhandislik-texnika xodimlaridan iborat mas’ullar va ijro muddatlari belgilangan. Shuningdek, yong‘indan qo‘riqlovchi nozirlar ishtirokida chora-tadbirlar ishlab chiqilgan. Ushbu nozirlar korxonalar xodimlarini yong‘in xavfsizligi bo‘yicha o‘qitishga ham jalb etilmoqdalar.

Yirik biznes korxonalari video kuzatuv kameralari va korxonalarning perimetri bo‘yicha qo‘riqlash postlari bilan jihozlanganlar. Shuningdek, korxonalarda ichki aloqa tizimi ham o‘rnatilgan.

Barcha yirik va o‘rta biznes korxonalarida O‘zbekiston Respublikasi Qonunlari hamda me’yoriy hujjatlariga muvofiq yong‘in xavfsizligi qoidalari va yo‘riqnomalari ishlab chiqilgan.

Mazkur davr mobaynida yirik va o‘rta biznes korxonalari tomonidan 279 dona yong‘in o‘chirish vositalari yangilandi va qayta zaryadlandi. Shuningdek, umumiy qiymati 120 mln. so‘mlik 535 dona OU-5 rusumidagi yangi yong‘in o‘chirish vositalari, “HOVO” rusumidagi umumiy qiymati 1 mlrd. 310 mln. so‘mlik 2 dona o‘t o‘chirish avtomobillari, yong‘in xizmati xodimlari uchun umumiy qiymati 400 mln. so‘mlik 200 dona yonmaydigan maxsus kiyim-bosh, umumiy qiymati 37 mln. 440 ming so‘mlik 42 dona yong‘in gidrantlari harid qilindi.

Barchamizga ma’lumki, joriy yilning 10 noyabridan 2017 yilning 10 yanvariga qadar respublikamizda “Yong‘in xavfsizligi kunlari” o‘tkazilmoqda. Shu sababli jamiyat tasarrufidagi yirik va o‘rta biznes korxonalari tomonidan yong‘inlar sodir etilishining oldini olish bo‘yicha barcha choralar ko‘rildi. Ushbu masalada nazorat kuchaytirildi.

Ta’kidlash lozimki, toifalangan korxonalarda o‘z yong‘in texnikalari mavjuddir. Ular yaroqli holda bo‘lib, yong‘in xavfi mavjud ob’ektlarda sodir bo‘ladigan nohush vaziyatlarda tezkor harakat qilishga doimo shaydir.

Bu borada korxonalar tomonidan amalga oshirilgan ishlar to‘g‘risida tuxtalib o‘tsak

Xususan,

“Bekobodsement” aksiyadorlik jamiyati tomonidan “Yong‘in xavfsizligi uchun ma’sullar”, “Yong‘in xavfsizligining texnik komissiyasi”, “Sex va bo‘linmalarda yong‘in posbonlarini tayinlash” bo‘yicha buyruqlar chiqarilib, ularga o‘zgartirishlar va to‘ldirishlar doimiy ravishda kiritilib borilmoqda.

Yong‘in xavsizligi to‘g‘risida bilim va malakani oshirish yuzasidan har yili aprel oyida barcha xodimlar uchun o‘quv amaliyot mashqlar tashkillashtirilib boriladi.

Avariyaviy va yong‘in haqida bildirish sistemalari dispetcherlik xizmati orqali ta’minlanishi to‘liq yo‘lga qo‘yilgan.

2016 yilda korxonaning yong‘in xavsizligiga tegishli barcha texnik uskunalar va jixozlar aloxida nazorat ostida yangilanib, ta’mirlanib, doimiy shay xolatga keltirilgan, ushbu ishlarga umumiy 514 mln.so‘m ajratilib o‘zlashtirilgan.

“Qizilqumsement” aksiyadorlik jamiyati tomonidan Navoiy viloyati harbiylashtirilgan yong‘in qo‘riqlash xizmati bilan umumiy qiymati 735 mln. so‘mlik shartnoma tuzilgan. Shuni ta’kidlash lozimki, O‘zbekiston Respublikasi yong‘in xavfsizligi bosh boshqarmasi tomonidan oldingi yillarda respublika korxonalarida yong‘in xavfsizligi ta’minlanganligi bo‘yicha tanlov o‘tkazilgan edi va ushbu tanlovda “Qizilqumsement” AJ 3-o‘rinni egalladi va maqtov yorlig‘i bilan taqdirlandi.

Jamiyat tasarrufidagi barcha korxonalarda yong‘inga qarshi asbob-uskunalar, yong‘in o‘chirish vositalari, yong‘in gidrantlarining holatini tekshirish bo‘yicha komissiyalar tashkil etilgan.

Joriy yilda korxonalarning 20 nafar mutaxassislari O‘zbekiston Respublikasi Favqulodda vaziyatlar vazirligi huzuridagi Fuqarolar muhofazasi institutida o‘z malakalarini oshirdilar. Asbob-uskunalarni modernizatsiyalash hamda ma’naviy va jismoniy jihatdan eskirgan asbob-uskunalarni almashtirish ishlari faol tarzda olib borilayotgan bo‘lib, ushbu jarayonlar korxonalarda yong‘in xavfsizligining ta’minlanishiga ijobiy ta’sir etishi shubhasizdir.

Qurilish materiallarini ishlab chiqarish bo‘yicha yangi liniyalarning ishga tushirilishi va yangi loyihalarning amalga oshirilishida yong‘in xavfsizligiga oid barcha talablarga rioya etilishiga alohida e’tibor qaratilmoqda.

Qurilish materiallarini ishlab chiqaruvchi korxonalardagi yong‘in xavfsizligi holatining nazorati ushbu korxonalar rahbariyati va yong‘in xavfsizligi bo‘yicha sexlar va xizmatlar boshliqlari tomonidan olib boriladi.

“O‘zqurilishmateriallari” aksiyadorlik jamiyati rahbariyati bundan keyin ham o‘z tasarrufidagi korxonalarda yong‘inlar sodir etilishiga yo‘l qo‘ymaslikda va yong‘in xavfi mavjud o‘choqlar vujudga kelishining oldini olishda faol ishtirok etadi.

So‘z yakunida bugungi yong‘in xavfsizligiga bag‘ishlangan seminar tashkilotchilari bo‘lgan O‘zbekiston Respublikasi Davlat yong‘in inspeksiyasi xodimlari hamda “Bekobodsement” aksiyadorlik jamiyati rahbariyatiga o‘z minnatdorchiligimni bildirmoqchiman.

E’tiboringiz uchun rahmat!
Makhamadiev A.A.
Jamiyat Boshqaruvi raisining o‘rinbosari
